 ԿՈՄԻՏԱՍԻՆ  ՆՎԻՐՎԱԾ  ՄԻՋՈՑԱՌՈՒՄ
1.   ---Մեկ դարից ավելի է անցել այն մարդու ծննդյան օրից, որն իր գործունեության ասպարեզում հասոլ է համաշխարհային արվեստի աստղաբնակ բարձունքներին: Արդյոք կատարվել է այդ մարդու <թռիչքը դեպի աստղեր> թե, համաձայն ընդունված կարծիքի, նա միայնակ կանգնած է եղել անապատում, ձեռքի տակ ունենալով միայն ժողովրդական երգի հումքը:
2.   ---Կարծում եմ, որ բոլորս կարող ենք հաստատել,որ աստղաբնակ բարձունքներին հասած բոլոր մարդկանց նման նա էլ կանգնած է եղել այն հսկաների ուսին, որոնք երկար դարերի ընթացքում կերտել են հայ պրոֆեսիոնալ երաժշտական մշակույթը:

3.  --- Ամեն մի ժողովուրդ, խոսակցական լեզվից բացի ունի նաև երաժշտական լեզու:Հայ երաժշտությունը, ինչպես Կոմիտասն է ասում.<Այնքան հարազատ է ու ազգային և այնքան ինքնուրույն է ու ինքնատիպ, որքան իր լեզուն ու գրականությունը : Յուրաքանչյուր հայի սուրբ պարտքն է լավ իմանալ իր ժողովրդի թե` մայրենի լեզուն, թե` ազգային երաժշտությունը:
4.  --- Այո,ազգային երաժշտությունը սըեղծել է ժողովուրդը: Ազգային երաժշտությունը հայկական ժողովրդական երգն է և հայ կոմպոզիտորների ստեղծագործությունը:

5. --- Բազմազան և հարուստ է հայկական ժողովրդական երգը: Դարերի ընթացքում ժողովուրդն այն փոխանցել է սերնդեսերունդ, հղկել, զարգացրել:

6.--- Այսօրվա գրական – երաժշտական ցերեկույթը նվիրված է հայ մեծանուն երաժիշտ, երգահան ԿՈՄԻՏԱՍԻ 140 ամյակին:

7. --- Կոմիտասի անունը թանկ է ու հարազատ յուրաքանչյուր հային: <<Կոմիտասը մեր ժողովրդի հարստությունն է, նրա գործը` մեր ազգային անսպառ հարստությունը>>: Կոմիտասի մասին այսպես է արտահայտվել հայ մեծ բանաստեղծ Ավետիք Իսահակյանը:

8. --- Կոմիտասը հայ երաժշտական մշակույթի ամենաաչքի ընկնող դեմքերից է:Նա թողել է ստեղծագործական և երաժշտական անգնահատելի ժառանգություն:
Լսենք նրա    1.   /ՍՈՆԱ  ՅԱՐ / երգը

9. ---  Կոմիտասը ծնվել է 1869թվ.- ի Փոքր Ասիայի Քոթահիա քաղաքում: Վաղ հասակում կորցնում է ծնողներին` մնալով ծեր տատի խնամքին:

10. ---  12 տարեկան հասակում Կոմիտասին` որպես լավ ձայն և երաժշտական ընդունակություններ ունեցող տղայի, բերում են Էջմիածին և ուսման տալիս Գևորգյան ճեմարանում:

11. ---  Սողոմոն Գևորգի Սողոմոնյանը, այդպես էր Կոմիտասի ւսկական անունը, Գևորգյան ճեմարանն ավարտելուց հետո ստանում է Կոմիտաս անունը` 7-րդ դարի եկեղեցական գործիչ—բանաստեղծ Կոմիտաս Աղցեցու պատվին:  Այժմ կլսենք նրա 
2.   / ԽՆԿԻ ԾԱՌ /             երգը:
12. ---  1896 թվ.-ին ուսումը շարունակելու նպատակով, Կոմիտասը մեկնում է Գերմանիա: Երեք տարի անց` ավարտելով ուսումը , նա վերադառնում է Էջմիածին և աշխատանքի անցնում Գևորգյան ճեմարանում, որպես երաժշտության ուսուցիչ:

13. ---Դրան զուգընթաց Կոմիտասը շարունակում է համերգներով ու դասախոսություններով հանդես է գալիս Բեռլինում, Վենետիկում, Շվեցարիայում, Փարիզում,Եգիպտոսում և այլուր:

14. ---  Կոմիտասը հավաքել,  գրի է առել և մշակել բազմաթիվ ժողովրդական  երգեր, որով և մեծ ծառայություն է մատուցել հայ երաժշտական մշակույթի զարգացման գործին: Լսենք նրա մշակմամբ   3.  / ԱՅ ԱՐև /  երգը
15. ---  Կոմիտասը ժողովրդից գրի է առել3000-ից ավելի երգեր: Նա միաժամանակ տաղանդավոր խմբավար է եղել, իր երգչախմբով ելույթներ է ունեցել Էջմիածնում, Երևանում, Բաթումում, Բաքվում, Փարիզում և այլուր:
16---  Ամենուրեք Կոմիտասի համերգներն անցնում էին մեծ հայօղությամբ:Նա եղել է առաջնակարգ երգիչ, գեղեցիկ ձայնով եևգել է թե իր հորինած ու մշակած եգերը և թե ժողովրդականերգերը:     Ունկնդրենք 
4. /ՔԵԼԵ, ՔԵԼԵ/ երգը:
16—1915թվ. -ին  Կոմիտասը ականատես լինելով իր ժողովրդի ողբերգությանը, կորցնում է հոգեկան հավասարակշռությունը և հիվանդանոըմ: 20 տարի Փարիզի հոգեբուժարաններից մեկում տառապելուց հետո,1935թվ.-ի հոկտեմբերի 21- ին մահանում   է:
17.--- Մեկ տարի անց նրա աճյունը փոխադրվում է Երևան և թաղվում հայոց մեծերի պանթեոնում, որը հետագայում անվանվում է իր անունով:

18.--- Կոմիտասի ողբերգական մահը մեծ վիշտ ու ցավ է պատճառում բոլորին: Այժմ նրա անունով են կոչում Երևանի պետական կոնսերվատորիան, Պետական լարային քառյակը, պողոտա` Երևանում,երաժշտական դպրոցներ տարբեր մարզերում:

19.--- Մեծն Կոմիտասը, իր ողջ ստեղծագործական կյանքում մնաց ժողովրդի հետ, ստեղծագործեց ժողովրդի համար` հարուստ ժառանգություն թողնելով սերունդներին:  

20.--- Պանդուպտ դառած հայոց երգը դու գրեցիր , Կոմիտաս
ՈՒ վրձինով քո հանճարեղ նկարեցիր, Կոմիտաս,

Նրա տխուր հառաչանքը դու լսեցիր , Կոմիտաս,

Աշխարհով մեկ հայոց երգը տուն բերեցիր, Կոմիտաս:

21.--- Դու անտունի երգ երգեցիր, երբ դեռ ազգդ տուն չուներ

Երբ թշնամին խեղդում էր մեզ, արագիլը բուն չուներ,

Երբ որդիքդ օտար հողում, քո աչքերը քուն չուներ,

Թռար հասար որդիներիդ, տուն կանչեցիր, Կոմիտաս:

22.--- Ճակտին քրտինք ու խոր կնճիռ ,     
     Հայ   մաճկալը   ելավ   դաշտ,

Քարից անգամ նա հաց քամեց, 

Բայց բախտի դեմ` միշտ անհաշտ,

Երգեց- երգեց հորովելը, դու գրեցիր , Կոմիտաս:

23.--- Այդպես անցավ բազում տարի,ու նոր արև ճառագեց,

Լույսը գցեց քո հայ ազգին, թաց աչքերը համբուրեց,

Հայոց ազգը հզորացավ,ազգերի մեջ ճանաչվեց, 

ՈՒ աշխարհով քեզ երգեցին, երգի հանճար, ԿՈՄԻՏԱՍ:

24.--- << Ժողովուրդն է ամենամեծ ստեղծագործողը, գնացեք և սովորեցեք նրանից>>: Մեծն Կոմիտասի այս խոսքերը
Պատգամ են դառել հայ կոմպոզիտորների համար:

25.--- Կոմիտասը շատ է սիրել մանուկներին: Շատ մեծ նշանակություն է տվել նրանց գեղարվեստական դաստիարակությանը:Նրա 5.  / ԿԱՔԱՎԻԿ / երգը   գրավիչ ու սիրելի երգ է:  Լսենք երգը:

26. Եկեք բոլորս մեկ անգամ ևս ողջունենք Մեծն Կոմիտասի հիշատակը   հարգալից, ինչպես նաև հիացմունքով, որ պարտական ենք նրան բոլորս: Պարտական ենք այն գործի համար , որով անմահացավ ինքը  և անմահացրեց երաճշտությունը հայոց:   Վերջում եկեք ունկնդրենք  Մեծն Կոմիտասի ևս մի հիասքանչ ստեղծագործություն, որը գրված է Արազի բանաստեղծության հիման վրա : 
Խոսքը    6. /  ԵՐԱԶ  /  երգի մասին է:

